Тема:                                    9 нчы лицейда Шәвәлинең бер кѳне.

(акция үткәрү)

Акциянең максаты:

                               1)Туган телебезгә карата кызыксыту һәм хѳрмәт уяту.

                               2) Рус балаларының икенче дәүләт  теле буларак татар телендә аралашырга тарту.

                               3) Татар телен тѳрле шартларда куллана белү.

                               4) Күбрәк кешене татар телендә аралашуга тарту.

Мәктәпкә керү  урынында рус һәм татар телләрендә белдерүләр эленеп куелган.

7 апрель кѳнне лицейда «Без татарча сѳйләшәбез» акциясе үткәрелә. 
Бу кѳнне барлык укучыларның, укытучыларның  һәм  мәктәп хезмәткәрләрен шушы акциядә катнашуларын үтенәбез.

Оештыру комитеты.

7-го апреля в нашем лицее проводится акция  «Без татарча сѳйләшәбез» (Мы говорим по-татарски). Просим все учеников, учителей и обслуживающий персонал принять участие в этой акции.

Оргкомитет.

Стенада үткәреләчәк чараларның урыны һәм вакыты уклар белән күрсәтелгән, плакатларда тел турында мәкаль һәм әйтемнәр язылган.

Лозунглар: «Бүген без татарча гына сѳйләшәбез»; «Без булдырабыз»

Иртән ишек тѳбендә мили киемнәрдән киенгән укучылар чәчәк белән балаларны һәм укытучыларны каршы алалар, хәл- әхвәл сорашалар һәм акциядә катнашырга ѳндиләр. Ш.Галиевның шигыреннән кунакка килгән Шәвәли уклар буенча йѳреп, тѳрле чараларда катнашып, акциядә катнашучыларга барсына да махсус эмблемалар ѳләшә.
Шигырьдәге кебек ул шук, шаян малай. Ләкин кирәк чагында җитди дә булла белә. Ул лицейда үзенә күп дуслар таба.

Чара тѳрләре.

	«Зирәк тиеннәр ярышы» (конкурс)
	
«Сугыш еллары балалары белән очрашу.»



	
«Безнен музей аның исемен йѳртә»
	
«Китап – дустыбыз, киңәшчебез.»



	
«Милли ризыкларны авыз итү.»
	
«Сәламәт тәндә – сәламәт акыл.»


Шәвәли шаяртып, теләкләр телэп «Зирәк тиен» исеме белән Республика күләмендә татар теленнән уздырыла торган конкурста катнашучы 302 баланы билгеләнгән кабинетларга озата.

Конкурста катнашучы балалар үзләренең белемнәрен күрсәтәләр.

Конкурстан соң алар белән сѳйләшү оештырыла.

Шәвәли балаларның конкурска карата мѳнәсәбәтләрен ачыклый. (Шәвәли укны укый)

Шәвәли:   «Сугыш еллары балалары белән очрашу» - дигән.  Анда нәрсә турында сѳйлиләр икән?

Егет:          Бѳек Ватан сугышы беткәнгә 65 ел була бит быел. Безнең мәктәптә шул чорның баласы Сания апа җыештыручы булып эшли. Ул балаларга шул чорга кагылышлы күп нәрсәләр турында сѳйли ала. Әхәт абый да сугыш турында күп белә.
Шәвәли:    Әйдәгез алайса тизрәк Сания апа белән Әхәт абый янына барыйк, аларның  хәлләрен белик. (Бѳек Ватан сугышы музеена бару, әңгәмә үткәрү)

Шәвәли:     Менә бит, балалар, сезнең янда нинди кешеләр эшли. Аларны хѳрмәт итегез, игътибарлы булыгыз.

Кыз:             Шәвәли, ә син беләсеңме безнең лицей кем исемен йѳрткәнне?

Шәвәли:     Беләм, А.С. Пушкин исемен йѳртә.Ә ни ѳчен икәнен белмим.

Кыз:             Пушкин да лицеист булган бит.

Шәвәли:     Менә ничек! Бу бик кызык. Әйдәгез алайса, бу ук буенча барыйк. (А.С. Пушкин музеена бару, 10 сыйныф кызы Алсу экскурсия үткәрә)

Егет:           Әйе шул, Г.Тукай татар күгендә кояш булып балкыса, рус күгендэ А.С.Пушкин балкый.

Шәвәли:    Бу бѳек кешеләр турында минем тагын да кубрәк беләсем килә.

Кыз:           Алар турында күбрәк беләсең килсә, шушы «укны» укы.


(Китапханәгә сәяхәт ясау, китапханәчеләр белән татарча сѳйләшү, акциягә катнашуга ѳндәү. Үку залында туган телгә багышланган класстан тыш «Җырлы, мѳңлы Татарстан» - дигән чарага әзерләнүне карау).

Шәвәли:        Бу лицейда барысы да татар телен хѳрмәт итә, ѳйрәнә икән. Балалар матур итеп шигырьләр сѳйли, җырлар җырлый беләләр икән. Ә бу чараларга директорыгызның  мѳнәсәбәте нинди?

Егет:              Әйдә соң, үзе янына барыйк, үзең сорарсың. (Директор В.В. Кибец белән татарча сѳйләшү, һәм сорашу) 

Шәвәли:       Әйе, җитәкчегез дә татарча сѳйләшергә омтыла. Аңа да эмблема бирергә кирәк, башка мәктәп директорларына да күрсәтсен, алар да бәлки шундый акция үткәрергә теләрләр.
Шәвәли:       Бигрәк оста икәнсез, 

                       Татарча да беләсез.

                       Туган телгә лаеклы

                       Уллар, кызлар булып үсәсез.

            - Ә күңел ача беләсезме соң?

Кыз:             Мәктәп тәртибендәге «Күңелле тәнәфес» балаларның иң яраткан ѳлешедер инде ул. Әйдәгез «Күңелле тәнәфесне» карыйбыз. (5-6 сыйныф балалары белән җырлы – бию.

Шәвәли:      Җырлап та күрсәтегез әле, 

                      Җырлап ачыла күңел.

                     Җырлап ачылмаган күңел,

                     Мәңге ачылачак түгел.

Егет:          Әйе шул, шулай шул,

                  Мәңге ачылачак түгел.

                  Кайда безнең беренче сандугачыбыз?

                  Алиса, яле җырлап җибәр.

(Җыр «Гармун сайлый бер егет».)

Шәвәли:    Бигрәк моңлы җырлый. Ник син аны беренче сандугачыбыз дидең? Икенчесе дә бармыни?

Егет:            Бар шул, икенчесе дә, башкалары да, сандугачтан ким җырламыйлар алар.

(Җыр «Сѳю» - Гребёнкина Оля)

Шәвәли:      Бу рус кызлары түгелме соң? 

Егет:             Әйе, алар татар моңына, җырына гашыйклар.

Шәвәли:     Шәп күңел ачасыз икән, ә кѳч сынау ягыннан ничегрәк соң?

Кыз:            Иң җитез, уңган, кѳчле балалар 9 нчы лицейда укыйлар инде. Шәһәр куләмендә дә, Республикада да күпме призлы урыннар алып кайттылар бит.

Шәвәли:      Чынлап мы?

Егет:       Ышанмасаң, әйдә спорт залына, балаларның кѳч сынауларын карыйбыз. (Шәвәли лозунгны укый « Сәламәт тәндә – сәламәт акыл». Балалардан лозунгның мәгънәсен сорый, уеннарга катнаша).

Шәвәли:      Әйе, акыл ягыннан да, кѳч ягыннан да сынатмыйсыз икән, булдырасыз.
Ә дәресләрдә физпаузалар үткәрергә онытмыйсыз мы соң

Кыз:              Әйдә, дәресләргә дә кереп чыгыйк, үзең күрерсен.

 ( Шәвәли дуслары белән дәресләргә кереп йѳри, физпаузалар үткәрелүен карый)

Шәвәли:       Бүгенге чараларыгызны карап күңелем булды, ләкин тамагым ачыкты, ашыйсым килә.

Егет:               Бу безнең ѳчен проблема түгел, укта нәрсә язылганын укы.

Шәвәли:        (укый) «Милли ризыкларны авыз иту».

                         Әйдәгез, тизрәк авыз итик соң.

Егет:               Рәхим итегез! 

(Шәвәли ашханәгә юнәлә, менюны укый, балаларның мили ризыкларны сатып алуларын күзәтә, алар белән сѳйләшә).

Шәвәли:        Ассортимент зур: токмачлы аш, очпочмак, бәрәңге белән ит, бѳккән, гѳбәдия, салатлар. Нәрсә ашарга да белмәссең? Менә ичмасаң ризык дисәң дә ризык, телеңне йотарсың! 
(Шәвәли пешекчеләргә рәхмәт әйтеп ашханәдән чыга). 

Рәхмәт сезгә, балалар, кѳнем үткәнне сизми дә калдым. Бик зур эшкә тотынганыз. Киләчәктә дә бу эшегезне дәвам итегез, туган телегезне онытмагыз, кадерләгез.

(Шәвәли саубуллашып китеп бара).

Бѳек    Ватан    сугышы музее.

Китап – дустыбыз , киңәшчебез.                                                Китапханә











